
  
  

देश के सबसे बड़े एग्जाम सेंटर ‘बापू परीक्षा परिसर’ का पटना में हुआ उद्घाटन

चर्चा में क्यों? 
23 अगस्त, 2023 को मुख्यमंत्री नीतीश कुमार ने पटना के कुम्हरार में देश के सबसे बड़े परीक्षा केंद्र ‘बापू परीक्षा परिसर’ का उद्घाटन किया। 

प्रमुख बिंदु 
इस केंद्र पर 16 से 20 हज़ार विद्यार्थी ऑनलाइन और ऑफलाइन परीक्षा दे सकेंगे। इसके साथ ही मुख्यमंत्री ने ‘बापू परीक्षा परिसर’में पौधारोपण
भी किया।  
परीक्षा व्यवस्था को और उत्कृष्ट बनाने के लिये 281.11 करोड़ रुपए की लागत से कुम्हरार इलाके में लगभग छह एकड़ में ‘बापू परीक्षा परिसर’का
निर्माण किया गया है। 
मुख्यमंत्री ने बिहार बोर्ड के मेधावी विद्यार्थियों के लिये इंजीनियरिंग एवं मेडिकल प्रवेश परीक्षाओं की तैयारी के लिये नि:शुल्क कोचिंग की भी शुरुआत
की। 
बिहार विद्यालय परीक्षा बोर्ड द्वारा पटना प्रमंडल में नि:शुल्क आवासीय कोचिंग और शेष आठ प्रमंडलीय मुख्यालयों में नि:शुल्क गैर-आवासीय
कोचिंग कार्यक्रम की शुरुआत की गई। 
आधुनिक सुविधाओं से युक्त इस परीक्षा केंद्र में ऐसी व्यवस्था की गई है कि विभिन्न परीक्षाओं के संचालन में किसी प्रकार की दिक्कत नहीं हो। 
इस अवसर पर मुख्यमंत्री ने रिमोट के माध्यम से बिहार विद्यालय परीक्षा समिति की विभिन्न योजनाओं का भी शुभारंभ किया।
मुख्यमंत्री ने दूसरे चरण की कार्ययोजना की भी शुरुआत की। दूसरे चरण में राज्य के 29 ज़िलों में परीक्षा भवन और 38 ज़िलों में वज्रगृह की स्थापना
होगी। राज्य के सभी नौ प्रमंडलों में कंप्यूटर आधारित परीक्षा के लिये ऑनलाइन परीक्षा केंद्रों-सह-कंप्यूटर प्रशिक्षण केंद्रों की स्थापना की
जाएगी।  
बिहार विद्यालय परीक्षा समिति की सभी सेवाओं के लिये सिंगल विंडो सिस्टम की व्यवस्था की जाएगी। नए इंटर एवं मैट्रिक स्तरीय शिक्षण संस्थानों
के लिये जीआईएस बेस्ड ऑनलाइन एफलियेशन एंड इंस्पेक्शन सिस्टम की व्यवस्था होगी। 
बिहार विद्यालय परीक्षा समिति की सभी परीक्षाओं में आर्टिफिशियल इंटेलीजेंस आधारित फॉर्म भरने की प्रक्रिया एवं आर्टिफिशियल बेस्ड डेटा
सैनिटाइजेशन की व्यवस्था होगी। 
बिहार विद्यालय परीक्षा समिति की सभी परीक्षाओं में आरएफआईडी बेस्ड सिक्यूरिटी एवं ट्रैकिंग सिस्टम की व्यवस्था होगी।

